
Cus saräla mäi. 
 
 
le la vritä cardim, vöi mia töv in gir 
a päral d’una roba c’la nassa da un suspir 
 
la vegna al mond śa granda, insëma a tant suréll 
i’enn vüna uguäla a l’ätra, tantme si fissan  smell 
 
l’as vesta da la festa e adoss la g’ha un bel vel 
con dein tutt i culur ad l‘ärc in ciel 
 
la gira vanitusa leinta e sofisticä 
la gint a la sa dmanda –dua vuräla andä  ?- 
 
alśera e delicäta propì cmè una farfalla 
a tla seint gnan sla s’ferma in sla tò spalla 
 
la pärla mia con dsöin, la tegna la distansa 
e l’at cunceda appena d’ guardäla in luntanansa 
 
l’as lassa mia tuccä, s’pöl mia andäg a tacca 
man man c’at ga vé a randa lè la scappa 
 
la viva poc e gnìnt, quäsi tant me un pinser 
la möra e la sparissa sarä in dal sò mister 
 
ma adess còn tutt i’indisi c’am sum lassä dadrè 
arì śa capì tütt che roba a l’è 
 
ma se qualcuno ancor, non ha la soluzione 
vi dico che si tratta di bolla di sapone.  
 
 
 
 


